
 

ԳՐՈՀԱՅԻՆ ՍՏՈՐԱԲԱԺԱՆՈՒՄՆԵՐԻ ՁԵՎԱՎՈՐՄԱՆ, ՊԱՏՐԱՍՏՄԱՆ 

ԵՎ ԿԻՐԱՌՄԱՆ ՀԻՄՈՒՆՔՆԵՐԸ 

 ՄԱՍ III  

Գրոհային գործողությունների փուլային նախապատրաստումը և իրականացումը 

(շարունակություն) 

  

 ՓՈՒԼ «ՄՈՏԵՑԻՐ» 
 

Այս փուլի նպատակն է բոլոր ստորաբաժանումների անվտանգ, ցանկալի է 

գաղտնի, առաջխաղացումը դեպի գրոհի ելման շրջաններ:  

Փուլի նպատակներին հասնելու համար անհրաժեշտ է ապահովել.  

- գրոհի շրջանի շարունակական, համակողմանի դիտարկում և հետախուզության 

կազմակերպում (օդից և ցամաքից), այսինքն՝ իրավիճակային իրազեկվածություն: 

«Մարտում տեսնելն ավելի կարևոր է, քան կրակելը»;  

- հակառակորդի «ստորին երկնքի» գրավում, մարտական գործողությունների 

շրջանում աշխատող ԱօՀ-ի, ՌԷՀ/ՌԷՊ-ի դիրքերի, հրամանատարական կետերի և 

հակառակորդի կառավարման կետերի խոցում («Թույլ մի տվեք, որ հակառակորդը 

տեսնի մարտի դաշտը»);  

- երթուղու և տեղանքի առանձնահատկությունների ճշգրիտ իմացություն, որոնք 

կարող են ազդել գրոհի օբյեկտի առաջխաղացման արագության, գաղտնիության և 

անվտանգության վրա;  

- ստորաբաժանումների գործողությունների հստակ կառավարում ՝ հիմնված 

կայուն կապի և իրավիճակային իրազեկման վրա;  

- մարտական գործողությունների շրջանում հակառակորդի ՀՄՋ-ների առաջ-

խաղացման երթուղիները, առանձին լոգիստիկ միավորները;  



- գրոհային ջոկատի ստորաբաժանումների արագ և գաղտնի առաջխաղացում 

տարբեր երթուղիներով նախատեսված տարածքներում՝ բացառելով ՍՌՏ-ի և անձնա-

կազմի կուտակումները, ինչպես նաև կենսունակությունը բարձրացնելու համար պահ-

պանելով անվտանգ հեռավորությունները (փոքր խմբերով մինչև 5 մարդ ներթափան-

ցելով կուտակման տարածքներում մինչև գրոհային գործողություններ սկսելը);  

- (անհրաժեշտության դեպքում) հրետանու, ԱօՀ-ի և տարբեր մակարդակների 

խոցման այլ միջոցների համակարգված գործողություններ՝ օբյեկտում և գրոհի շրջանում 

հակառակորդին ճնշելու, կենդանի ուժի և տեխնիկայի մանևրմանը խոչընդոտելու, 

պաշտպանական դիրքերում հակառակորդի կենդանի ուժի և տարբեր հեռավորու-

թյունների վրա նրա կրակային միջոցների խոցման համար (այսինքն ՝ ՀՄՊ);  

- հակառակորդին խաբելու միջոցառումների իրականացում: 

Այս փուլում կարող են նշանակվել գրոհի մի քանի ելման շրջաններ՝ ուժերի և 

միջոցների բաշխման, դրանց տարակենտրոնացման, ինչպես նաև անվտանգության 

ապահովման և արդյունավետ կիրառման նպատակով։  

Ելման շրջանները տեղանքի միջանկյալ տեղամասերն են և այն բնակավայրերը, 

որոնք ապահովում են.  

- հնարավորինս արագ և անվտանգ առաջխաղացում դեպի տվյալ տարածքներ;  

- գրոհի օբյեկտի նվազագույն անվտանգ հեռավորություն;  

- գաղտնի գործելու հնարավորություն և մարդկանց ու տեխնիկայի անվտանգու-

թյուն;  

- ՍՌՏ-ի և անձնակազմի անվտանգ հետիոտացման ու ժամանակավոր տեղա-

կայման հնարավորություն (անհրաժեշտության դեպքում) ;  

- մարտակարգի տարրերի վերախմբավորում՝ հետագա գրոհի ելման բնագծեր 

դուրս գալու համար;  

- առաջավոր  ղեկավարման կետերի և կապի ծավալում (անհրաժեշտության դեպ-

քում);  

- ժամանակավոր կետերի (բժշկական, տեխնիկական, թիկունքային) տեղակայում: 

Ելման շրջաններ մուտքն իրականացվում է ըստ փուլի պլանի 

(փոխգործակցության աղյուսակ) և կարող է իրականացվել. 

 1) կրակային աջակցությամբ՝ տվյալ փուլում գործող որոշակի կրակային միջոց-

ներով, ինչպես նաև ՀՄՋ – ԱօՀ-ների, ՌԷՊ-ի և այլ բոլոր միջոցներով ստորաբաժա-

նումների ելման շրջաններ տեղաշարժման ժամանակ պլանային և նոր հայտնաբերված 

թիրախների խոցմամբ; 

 2) առանց կրակային աջակցության՝ առաջ քաշվող ստորաբաժանումների նախա-

պատրաստվող գործողությունները թաքցնելու նպատակով: Այս դեպքում պետք է 

անընդհատ կիրառվեն ՀՄՋ-ներ ՝ հակառակորդի հետախուզական ԱօՀ-ներին 

հակազդելու համար: 

Լրացուցիչ երկու տարբերակներում էլ պետք է իրականացվեն հակառակորդին 

շեղելու և մոլորեցնելու տարբեր միջոցառումներ, ինչպիսիք են զորքերի ցուցադրական 

առաջխաղացումը այլ հատվածներում, շեղող կրակային ազդեցությունը, այլ շրջան-

ներում ուժեղացված ռադիոփոխանակումը, ՌԷՊ և ԱօՀ աշխատանքը և այլն: 

Սեփական գործողությունները թաքցնելու և քողարկելու համար հրամանատար-

ները պետք է առավելագույն ջանքեր գործադրեն և խրախուսեն ենթակաների նախա-

ձեռնությունն այս հարցում: Օգտագործեք ձեր ունեցած երևակայությունն ու նախա-

ձեռնությունը: 

«ՄՈՏԵՑԻՐ» փուլի պլանավորման դեպքում  որոշվում է հետևյալը. 



1) գրոհային ջոկատի, ինչպես նաև այս փուլում գործող բոլոր ստորաբաժանումնրի 

նպատակները, խնդիրները և գործողությունների պլանը;  

2) գրոհային ջոկատի և նրա բոլոր տարրերի առաջշարժման մարտակարգը, 

ինչպես նաև նրանց գործողությունների համակարգումը (փոխգործակցության 

աղյուսակ), առաջշարժման երթուղիները (հիմնական և պահեստային);  

3) փուլում ՀՄՋ կազմակերպում (ով է համակարգում, ինչպես նաև բացահայտում և 

խոցում հաշվարկները և ԱԱՀ թռիչքային հարթակները, գրոհային ջոկատի ուժերով 

հակառակորդի ՀՄՊ-ն (առաջին հերթին հարվածային ԱօՀ-ներ ) և ով ավագ պետի 

ուժերով);  

4) բոլոր ստորաբաժանումների կողմից գործելու կարգը, երբ իրավիճակը փոխվում 

է, ինչպես նաև երբ հակառակորդը հայտնաբերում է ստորաբաժանումներին առաջ 

շարժման ժամանակ և երբ դրանք ենթարկվում են տարբեր տեսակի կրակային 

ազդեցության (ՀՏՀՀ, հարվածային ԱօՀ, տանկեր, ՀՄՄ, հրետանի, ՀԶԿՌՀ, ավիացիա): 

Այլ կերպ ասած, մշակվում են տարբերակներ՝ «Ի՞նչ անել, եթե…» հարցին 

պատասխանելու համար; 

5) հարևան զորամասերի հետ փոխգործակցության կարգը, կապի և ճանաչման 

համակարգը (փոխգործակցության աղյուսակ);  

6) հիմնական ուղղությունների կապի սխեման և այլ հաճախականություններին 

անցնելու ժամանակը (կապի կորստի դեպքում գործողությունները, էլեկտրամագնի-

սական համատեղելիությունը); 

 7) ով է համակարգում տեխնիկական և թիկունքային ապահովումը: 

Գրոհային ստորաբաժանումների բոլոր հրամանատարները, յուրաքանչյուր մեքե-

նայի ավագը, ենթախմբի ավագը, նախքան առաջ շարժվելը, պետք է ճշգրիտ իմանան 

իրենց հիմնական և պահեստային երթուղիները, երթուղու մեկնարկի կետերը և 

հետիոտացման կետերը, ինչպես նաև իրավիճակի փոփոխության, կապի կորստի կամ 

հակառակորդի կողմից կրակային խոցման դեպքում հավաքման միջանկյալ կետերը 

(ժամանակավոր): 

Տեխնիկայի և անձնակազմի մանևրումը պետք է իրականացվի հնարավորինս 

գաղտնի հեռավորությունների վրա, որոնք ապահովելու են դրանց գոյատևումը: 

Համոզվելու համար, որ հրամանատարները հասկացել են առաջ շարժման կարգը, 

այն հասցնելուց հետո անհրաժեշտ է ստուգել յուրացումը՝ լսելով ստացված տեղեկա-

տվությունը կամ խաղարկելով պլանը տեղանքի դասավորության, օդային լուսանկար-

ների /տիեզերական պատկերների վրա: 

Անձնակազմի հետիոտացման և գույքի բեռնաթափման վայրերը/կետերը չպետք է 

օգտագործվեն որպես ժամանակավոր տեղակայման կետեր: Հատուկ ուշադրություն 

պետք է դարձնել գտնվելու գաղտնությանը, խարույկների, կրակի բացակայությանը, 

տեխնիկայի և անձնակազմի քողարկմանը (քողարկումը պետք է նախապես 

պատրաստված լինի): Ղեկավարման և կապի կետերի քողարկումը պետք է իրականաց-

վի՝ օգտագործելով տվյալ տարածքին և դրա առանձնահատկություններին բնորոշ նյու-

թեր (բուսականություն, կառույցների տարրեր, աղբ և այլն): Հատուկ ուշադրություն 

դարձնել ջերմային հետքի քողարկմանը (սարքավորումներ, վառարանների խողովակ-

ներ, գեներատորներ, ալեհավաքներ, դիտակետեր և այլն), ինչպես նաև հրամանա-

տարական կետերից և դիտակետերից ալեհավաքների դուրսբերմանն ու հեռավորու-

թյանը: 

Նպատակահարմար է «ՄՈՏԵՑԻՐ» և «ՍՈՂԱԼՈՎ ՄՈՏԵՑԻՐ» փուլերում օգտա-

գործել կրակային ապահովման հզորության միայն մի մասը, այլ ոչ թե ամբողջը։ 



Լրացուցիչ «ՄՈՏԵՑԻՐ» փուլում իրականացվում են հետևյալ միջոցառումները.  

- հակառակորդի օդային հետախուզության հիմնական միջոցների (առաջին 

հերթին՝ «թև» տիպի օդային անօդաչու թռչող սարքերի) դեմ պայքարն ու խոցումը՝ 

կուրացնելով և սահմանափակելով նրա իրավիճակային իրազեկվածությունը;  

- ՀՄՊ՝ գրոհին չընգրկված ուժերով և միջոցներով;  

- հակառակորդի պահեստային առաջ շարժման երթուղիների նշանափորձում՝ 

քողարկված որպես քաոսային/անհանհստացնող կրակ; 

- իրականացվում է հակառակորդի երթուղիներում ԱօՀ-ի հերթապահ հաշվարկ-

ների աշխատանք և ԱօՀ-ի օգտագործմամբ կազմակերպվում են դարանակալումներ;  

- հակառակորդի կրակային և հետախուզական միջոցների ճնշում, ՌԷՊ միջոց-

ներով հարվածների իրականացում (ըստ փոխգործակցության աղյուսակի) գրոհային 

գործողությունների անցկացման վայրում՝ գրոհային ջոկատի ստորաբաժանումների 

կողմից ելման բնագծերի զբաղեցումը քողարկելու նպատակով;  

- ՌԷՀ-ի անցկացում՝ հետախուզական և հարվածային ԱօՀ-ի աշխատանքի 

հաճախականությունները պարզելու և դրանց ճնշմանը նախապատրաստվելու համար: 

 

ՓՈՒԼ «ՍՈՂԱԼՈՎ ՄՈՏԵՑԻՐ» 

Տվյալ փուլի նպատակը գրոհային ջոկատի ստորաբաժանումների, ենթախմբերի 

դուրս գալն է / առաջ շարժվելն է դեպի դիրքեր, բնագծեր, գրոհի մեկնարկի կետեր՝  

հակառակորդի օբյեկտներին հնարավորին չափ մոտ կամ ուղղակիորեն հաշվի առնելով 

մարտական իրավիճակը՝ տեղանքին: «Սողալով մոտեցիր» փուլը գրոհային 

գործողությունների շղթայում ամենակարևորն է։ Այսօր դեպի գրոհի օբյեկտ առաջ 

շարժումը մեծապես կանխորոշում է ամբողջ հարձակման հաջողությունը և բնութա-

գրվում է որպես «ղեկավարում – արագություն –աջակցություն – ապահովում» (որտեղ 

արագության արժեքը որոշվում է նպատակահարմարությամբ): Այս փուլը կարող է 

միավորվել «Մոտեցիր» փուլին  և իրականացվել մեկ անցումով։ 

 Փուլի նպատակներին  հասնելու համար անհրաժեշտ է.  

- փուլի անցկացման ընթացքում (օդից և ցամաքից) գրոհի շրջանի շարունա-

կական համակողմանի դիտարկման կազմակերպում: «Մարտում տեսնելն ավելի 

կարևոր է, քան կրակելը»;  

- հավաքագրված տվյալների շարունակական վերլուծություն և դրանց օգտա-

գործում իրավիճակային արձագանքման և հարմարվողականության համար;  

- մարտական գործողությունների շրջանում բոլոր հասանելի միջոցներով հակա-

ռակորդի հետախուզական ԱօՀ-ների (առաջին հերթին՝ փոքր և միջին հեռահարության 

ԱԱՀ-ների) խոցմամբ կամ աշխատանքը դժվարացնելով: «Թույլ մի տվեք, որ հակա-

ռակորդը տեսնի»;  

- կայուն և շարունակական ղեկավարում;  

- հակառակորդի՝ նախկինում հետախուզված և նոր հայտնաբերված կրակային 

միջոցների խոցմամբ՝ գրոհի օբյեկտում, մարտական գործողությունների շրջանում և 

հակառակորդի պաշտպանության խորքում;  

- հակառակորդի հետախուզական և հարվածային ԱօՀ-ների աշխատանքի 

ճնշմամբ, ԱօՀ հաշվարկների, հրամանատարական կետերի, կապի վերահաղորդիչ-

ների, ԱԱՀ թռիչքային հարթակների խոցմամբ;  



- երթուղու և տեղանքի առանձնահատկությունների ճշգրիտ իմացություն, որոնք 

կարող են ազդել դեպի գրոհի օբյեկտ առաջ շարժման արագության և գաղտնիության 

վրա;  

- օդից և գետնից մշտական հսկողության և համակարգման ներքո հստակ 

կազմակերպել գրոհային ջոկատի ստորաբաժանումների (մոտոցիկլետներ, բագիներ, 

այլ տեխնիկա, հետիոտն) արագ/սրընթաց առաջխաղացումը դեպի նախատեսված 

բնագծեր;  

- տարբեր մակարդակների գրոհային խմբերի, կրակային խոցման խմբերի, 

զրահախմբերի, ենթախմբային տանկերի և հրետանու համակարգված գործողություն-

ներով, գրոհի օբյեկտում հակառակորդի կրակային միջոցներին հարվածող ԱօՀ-ների 

հաշվարկներով, ինչպես կենդանի ուժով, այնպես էլ տեխնիկայով մանևրելու 

խոչընդոտմամբ, պաշտպանական դիրքերում հակառակորդի կենդանի ուժի խոցում և 

տարբեր հեռավորություններում նրա կրակային միջոցների ճնշում (այսինքն՝ ՀՄՊ);  

- կրակային միջոցների վարման գործառույթների հնարավոր փոխանցում անմի-

ջապես գրոհային խմբերի և գրոհային ջոկերի հրամանատարներին;  

- հակառակորդին խաբելու միջոցառումների իրականացում:  

Հակառակորդի հետախուզության և նրա կողմից ձեռնարկված գործողություն-

ների հնարավորությունները կարող են զգալիորեն ազդել այս փուլի իրականացման 

վրա: «Դուք հետևում եք, ձեզ հետևում են»:  

«ՍՈՂԱԼՈՎ ՄՈՏԵՑԻՐ» փուլը պլանավորելիս որոշվում են.  

- փուլում գործող գրոհային ստորաբաժանումների, ինչպես նաև տրված և 

աջակցող ստորաբաժանումների նպատակները, խնդիրները և գործողությունների 

ծրագիրը;  

- այս փուլում գրոհային ջոկատի և դրա բոլոր տարրերի առաջ շարժման կարգը, 

ինչպես նաև նրանց գործողությունների համակարգումը (փոխգործակցության 

աղյուսակ), առաջ շարժման երթուղիները (հիմնական և պահեստային);  

- ՀՄՋ-ի կազմակերպումը փուլում (ով է համակարգում, ինչպես նաև 

բացահայտում և խոցում հաշվարկները և ԱԱՀ թռիչքային հարթակները, գրոհային 

ջոկատի ուժերով հակառակորդի ՀՄՊ-ն (առաջին հերթին հարվածային ԱօՀ-ներ ) և ով 

ավագ պետի ուժերով);  

 - բոլոր ստորաբաժանումների կողմից գործելու կարգը, երբ իրավիճակը 

փոխվում է, ինչպես նաև երբ հակառակորդը հայտնաբերում է ստորաբաժանումներին 

առաջ շարժման ժամանակ և երբ դրանք ենթարկվում են տարբեր տեսակի կրակային 

ազդեցության (ՀՏՀՀ, հարվածային ԱօՀ, տանկեր, ՀՄՄ, հրետանի, ՀԶԿՌՀ, ավիացիա): 

Այլ կերպ ասած, մշակվում են տարբերակներ՝ «Ի՞նչ անել, եթե…» հարցին 

պատասխանելու համար;  

- հարևան զորամասերի հետ փոխգործակցության և ճանաչման կազմակերպում 

(փոխգործակցության աղյուսակ);  

- կապի սխեման և այլ հաճախականություններին անցնելու ժամանակը (գործո-

ղություններ կապի կորստի դեպքում, էլեկտրամագնիսական համատեղելիության 

ապահովում);  

- ով է համակարգում տեխնիկական և թիկունքային ապահովումը: 

Գրոհային խմբերը, օբյեկտին կարող են մոտենալ հետևյալ մարտակարգերով,  

 գրոհող ենթախումբ (1 ... 3 ենթախումբ առանձնանում է գրոհային խմբի 

կազմից);  



 ծածկույթի/շեղման ենթախումբ (1 ... 3 ենթախումբ առանձնանում է գրոհային  

ջոկի կազմից);  

 կրակային աջակցության ենթախումբ (1...2);  

  ղեկավարման խումբ;  

 պահեստային խումբ (կարող է առանձնացվել գրոհային խմբից կամ տրվել 

գրոհային ջոկատից);  

 ապահովման խումբ: 

Հնարավորության դեպքում գրոհային խումբը առաջ է շարժվում գրոհի օբյեկտ՝ 

ըստ ջոկերի կամ ենթախմբերի (1-2-3 հոգի երկարացված հեռավորությամբ): Հնարավոր 

է մուտք գործել գրոհի բնագծեր տեխնիկայի վրա՝ կտրուկ նետումով (բագի, 

մոտոցիկլետներ, կամ տարատեսակ անօդաչու նավիգացիոն համակարգեր (ԱօՆՀ)), 

ինչը թույլատրվում է միայն այն դեպքում, երբ (միաժամանակ).  

- հակառակորդի առաջնագծը ենթարկվել է կազմակերպված զանգվածային 

կրակային ճնշմանը;  

- կազմակերպվել և արդյունավետ վարվել է ՀՄՊ;  

- հետախուզված է  ականային անվտանգության երթուղիները;  

- առաջավոր տեխնիկան համալրված է (սարքավորված է) հակաականային 

տրալներով;  

- բագգիների, ԱԹՍ-ների (տարբեր բարձրություններում աշխատող) տեղադրված 

են հակառակորդի հետախուզական և հարվածային ԱԹՍ-ները ճնշելու ՌԷՀ/ՌԷՊ 

միջոցները;  

- թույլ է տալիս տեղանքի բարենպաստ պայմանները (տեսանելիության փակ 

գոտիներ, բնական ապաստարաններ):  

Առաջ շարժման ընթացքում զինծառայողների և ենթախմբերի միջև պետք է 

պահպանել հեռավորությունը՝ կախված տեղանքի և իրավիճակի պայմաններից 

(տեսանելիություն և կրակային աջակցություն): Բոլոր ենթախմբերի գործողությունները 

համակարգվում են գրոհային խմբի հրամանատարի (գրոհային ջոկատի հրամանա-

տար) կողմից, դաշտային շարժական ղեկավարման կետի հետ, ԱօՀ-ի օգնությամբ: 

Իրադարձությունների զարգացման առավել շահավետ տարբերակը, որին պետք է 

ձգտել այս փուլում, ստորաբաժանումների գաղտնի ելքն է գրոհաման օբյեկտի 

պաշտպանության առջնագծից հնարավորինս մոտ հեռավորության վրա (պաշտ-

պանված վայրերում աստիճանական կուտակմամբ) հրետանային և հարվածային ԱօՀ 

կրակի քողի տակ կամ դրա մասին հակառակորդի մասին ամբողջական անտեղյակու-

թյամբ՝ օգտագործելով տարածքի քողարկող հատկությունները, ջերմամեկուսիչ 

թիկնոցները (օրվա և տարվա որոշակի ժամերին) և այլն:  

Պակաս բարենպաստ տարբերակ է հակառակորդի կողմից յուրային գործողու-

թյունների բացահայտումից հետո հարկադիր սրընթաց առաջ շարժումը։ Այս փուլում 

հակառակորդի կրակային ազդեցության դեպքում գրոհային ստորաբաժանումների 

արձագանքման արագությունն ազդում է ինչպես հետագա գործողությունների կարգի, 

այնպես էլ գրոհի նպատակահարմարության վրա: 

Իրադարձությունների զարգացման ամենաանբարենպաստ տարբերակը կլինի այն 

դեպքում, երբ գրոհային խմբերի առաջ շարժումը ամբողջապես կարգելափակվի 

հակառակորդի ականանետների, հրետանու և հարվածային ԱօՀ-ների կրակային 

խոցմամբ։ Այս դեպքում առաջնային նպատակը յուրայինների մարտունակության 

պահպանումն է և, որպես հետևանք, ելման շրջան վերադառնալը։ Սկզբնական 



շրջանում պետք է կատարվի ուժերի և միջոցների վերախմբավորում դրանց հետագա 

կիրառման համար՝ գործողությունների պահեստային պլանին համապատասխան: 

«ՍՈՂԱԼՈՎ ՄՈՏԵՑԻՐ»  փուլում գրոհային խմբերը անմիջապես բաժանվում են 

ենթախմբերի (ենթախմբի քանակը կախված է առաջադրանքից, տեղանքի պայման-

ներից և գրոհի օբյեկտում հակառակորդի կազմից) ՝ մի քանի ուղղություններից հետագա 

հարձակման համար, ինչը կստեղծի պայմաններ, երբ հակառակորդը չի հասկանա, թե 

որտեղից է գալիս իրական վտանգը, ինչը կառաջացնի անկազմակերպվածություն: 

Հնարավոր է կիրառել նաև այնպիսի մարտավարական հնարք, ինչպիսին է հակառա-

կորդի օբյեկտի վրա հարձակման ժամանակ «միջանցք» թողնելը, որպեսզի նրա 

ստորաբաժանումները լքեն իրենց դիրքերը, ապա կրակ բացել նահանջի ճանապարհի 

ուղղությամբ։ 

Հակառակորդի կողմից կրակային ներգործության արդյունավետության նվազեց-

ման համար այս փուլում պետք է նախատեսվի.  

- հակառակորդի կողմից մեր դիտարկման, հրամանատարական, ԱօՀ կառա-

վարման կետերի, ռադիոտեղորոշիչ միջոցների, ԱԹՍ-ների որսման միջոցների 

հայտնաբերում և դրանց ոչնչացման կազմակերպում; 

- հակառակորդի հրամանատարական  և ղեկավարման կետերի (այդ թվում՝ ԱօՀ-ի, 

ՌԷՊ-ի միջոցների, ալեհավաքների և կապի վերահաղորդիչների) հայտնաբերում և 

խոցում;  

- ՀՄՊ կազմակերպում;  

- առկա բոլոր կրակային միջոցներով կրակային խոցումներ կատարել հակառա-

կորդի պաշտպանության առաջնագծում հայտնաբերված կրակային միջոցների ուղղու-

թյամբ, կրակային աջակցության խմբերի գործողություններով կաշկանդել նրանց ուժերը 

ինչպես ճակատի, այնպես էլ գրոհի օբյեկտի թևերում; 

- հակառակորդին հակազդելու բոլոր միջոցների (կրակային, կինետիկ և 

ռադիոէլեկտրոնային) օգտագործում;  

- ծխային (աերոզոլային) վարագույրների տեղադրման միջոցների կիրառումը: 

Լրացուցիչ: Անհրաժեշտ է նախատեսել տարբեր եղանակներով (ականազերծման 

խմբերի կազմակերպում, հրետանու կրակի օգտագործումով ականապատ արգելափա-

կոցները շարքից հանելու կամ ընդհակառակը՝ ականապատելու համար, հեռահար 

ականապատման միջոցների, ականային տրալների օգտագործում և այլն) ինժեներա-

կան հետախուզում / ականազերծում:  

Խմբերի և ենթախմբերի հրամանատարները յուրաքանչյուր զինվորին պետք է 

հասցնեն.  

- առաջ շարժման երթուղին և դրա փոփոխման տարբերակները: Պետք է 

բացատրեն, որ այս երթուղին, ելնելով առկա բոլոր հետախուզական տվյալներից և 

առաջադրված խնդիրներից, օպտիմալն է, և դրանից շեղումը հնարավոր է միայն 

անհաղթահարելի խոչընդոտի կամ իրավիճակի կտրուկ փոփոխության դեպքում։ 

Հրամանատարը պետք է ինքը վստահ լինի, որ հաշվի է առել շարժման երթուղու վրա 

ազդող բոլոր գործոնները;  

- առաջ շարժման ընթացքում հակառակորդի կրակին արձագանքելու կարգը: 

Պետք է բացատրել, որ հրետանային արկերի պայթյունի ձայները 100 մ և ավելի 

հեռավորության վրա, ինչպես նաև խմբի ուղղությամբ ոչ նպատակային կրակոցները 

(գնդակների սուլոցը) չեն նշանակում, որ հակառակորդը հայտնաբերել է խումբը: Մեծ 

հավանականությամբ, կրակը վարվում է օբյեկտին մոտենալու հնարավոր ուղիների 

ուղղությաբ՝ հարձակումը կանխելու կամ պատասխան կրակ հրահրելու համար: 



ՓՈԻԼ «ՀԱՐՎԱԾԻՐ» 

 

«ՀԱՐՎԱԾԻՐ» փուլը հակառակորդի պաշտպանական դիրքերի վրա ուղղակի 

հարձակումն է: Այս փուլի նպատակն է արագորեն գրավել հակառակորդի դիրքերը, 

վտարել նրան իրենց դիրքերից և ստիպել նահանջել՝ կրակային հզորությամբ 

առավելագույն վնաս հասցնելով նրան կամ էլ պաշտպանական դիրքերում գտնվող 

հակառակորդի անձնակազմն ու նրա կրակային հզորությունը ոչնչացնելով: Գրոհային 

գործողությունների նպատակն է ստեղծել պայմաններ (հիմնականում համակարգային 

մարտական ապահովման միջոցով), որոնց դեպքում հակառակորդը չի կարողանա 

պահել օբյեկտը (հուսալքված, վիրավոր, ճնշված կամ սպանված), կամ որի դեպքում դրա 

պահպանումը կհանգեցնի անձնակազմի և տեխնիկայի անհամաչափ կորուստների: 

Այս փուլի նպատակներն իրագործելու համար  անհրաժեշտ է.  

- մարտի վարման ընթացքում կազմակերպել տարածքի անընդհատ, համա-

կողմանի դիտարկում և հետախուզում (օդային և ցամաքային) «մարտում տեսնելն 

ավելի կարևոր է, քան կրակելը»;  

- մարտական գործողությունների շրջանում առկա բոլոր միջոցներով կազմա-

կերպել հակառակորդի օդային հետախուզության միջոցների, ՌԷՊ-ի, նավիգացիայի, 

կապի, ԱօՀ-ի տարրերի հակազդեցություն և խոցում;  

- կայուն և շարունակական ղեկավարում, որը հիմնված է կայուն, փակ հաղորդակ-

ցության վրա;  

- առավելագույնս մոտենալ հակառակորդին (հնարավորինս գաղտնի), որը 

իրականացվում  է  «ՍՈՂԱԼՈՎ ՄՈՏԵՆԱԼ» փուլում;  

- իրականացնել համակարգային մարտական ապահովում կրակային խոցման 

խմբերի (զրահախմբեր, տանկեր, տարբեր մակարդակի հրետանի, հարվածային ԱօՀ, 

ՌԷՊ և այլն) ներդաշնակ գործողություններով՝ հակառակորդի պահուստները կտրելու, 

ինչպես կենդանի ուժով, այնպես էլ տեխնիկայով մանևրելու խոչընդոտման, պաշտպա-

նական դիրքերում հակառակորդի կենդանի ուժը ոչնչացելու և տարբեր հեռավորու-

թյուններում նրա կրակային միջոցները ճնշելու համար (ՀՄՊ, հակառակորդի ԱօՀ-ի 

հակազդեցություն);  

- հնարավորինս կրճատել գրոհի օբյեկտի պաշտպանության առաջնագծում 

հակառակորդի կրակային ճնշման դադարեցման և օբյեկտի գրավման համար գրոհային 

խմբերի գործողությունների մեկնարկի միջև նվազագույն ժամանակային բացը 

(կրակային ճնշումը կարող է չդադարել, բայց տեղափոխվել ինչպես խորքը, այնպես էլ 

օբյեկտի թևեր);  

- իրականացնել հակառակորդի դիրքերի ինտենսիվ և անդադար գրոհ՝ գրոհային 

խմբերի ջանքերի անընդհատ ավելացմամբ մինչև օբյեկտի ամբողջական գրավումը;  

- ներդաշակեցնել գրոհային ջոկատի մարտակարգի բոլոր տարրերի գործողու-

թյունները;  

- մարտական գործողություններում արագ որոշումներ կայացնելու և բոլոր կրակա-

յին միջոցների արձագանքման արագություն բարձրացնելու համար հասնել տեղեկա-

տվության փոխանցման կապերի քանակի նվազեցմանը՝ որոշումներ կայացնելու և 

հրետանային կրակը կառավարելու իրավունքը տալով գրոհային ստորաբաժանումների 

հրամանատարներին;  

- կազմակերպել ՀՄՋ (իր տարրերի մասով, որոնք վերը նշված չեն);  

- իրականացնել հակառակորդին խաբելու միջոցառումներ: 

 



«ՀԱՐՎԱԾԻՐ» փուլը պլանավորելիս որոշվում է.  

1) գրոհային ջոկատի, ինչպես նաև գրոհին մասնակցող բոլոր ստորաբաժա-

նումների նպատակները, փուլի խնդիրները և գործողությունների մանրամասն պլանը;  

2) տվյալ փուլում գրոհային ջոկատի մարտակարգի բոլոր տարրերը (հատուկ 

ուշադրություն է դարձվում գրոհային խմբերի և ենթախմբերի գործողությունների 

կարգին սկսած ելման կետից, օբյեկտում գործողություններից և դրա խորքում), ինչպես 

նաև գրոհային խմբերի գործողությունների համակարգումը ՀՄՋ օժանդակ միջոցներով;  

3) բոլոր կրակային միջոցներով պլանային կրակային խոցման կարգը, ինչպես նաև 

գրոհի վարման ժամանակ նոր հայտնաբերված թիրախների ուղղությամբ կրակի 

կառավարման կարգը, ՀՄՋ փուլում (ով է համակարգում, ինչպես է բացահայտվում և 

խեցվում ԱԱՀ-ների հաշվարկները և թռիչքային հարթակները, ՌԷՊ ու կապի միջոց-

ները, գրոհային ջոկատի ՀՄՊ ուժերով (առաջին հերթին հարվածային ԱօՀ-ների) և 

ավագ պետի ուժերի կողմից, ով  է համակարգում  հակառակորդի պահեստային և 

տարհանման խմբերի մոտեցման ուղիների հեռավոր ականապատումը);  

4) իրավիճակը փոխվելիս բոլոր ստորաբաժանումների գործողությունների կարգը 

(տարբերակները);  

5) հարևան զորամասերի հետ փոխգործակցության կազմակերպումը, կապի և 

ճանաչման համակարգը (փոխգործակցության աղյուսակ);  

6) կապի սխեման և այլ հաճախականություններին անցնելու ժամանակը (կապի 

կորստի դեպքում գործողությունները, էլեկտրամագնիսական համատեղելիության 

ապահովումը);  

7) ով է համակարգում տեխնիկական և թիկունքային ապահովումը: 

Փոքր (քվադրոկոպտերներ) և միջին (թևային) հեռահարության ԱԱՀ-ները և 

դիտարկման բոլոր հնարավոր սարքավորումները (ներառյալ ցամաքային անօդաչու-

ների վրա տեղադրվածները) պետք է հնարավորություն տան գրոհային ջոկատի 

հրամանատարին տեսնել գրոհային գործողությունների ընդհանուր պատկերը՝ 

նախապես պլանավորված արտակարգ իրավիճակներին (մարտակարգի տարրերի հետ 

կապի կորուստ, հակառակորդի հակագրոհներ) արագ արձագանքելու համար, 

ներառյալ գրոհային խմբերի գործողությունների կարգը պարզաբանելու, ինչպես նաև 

բոլոր հնարավոր միջոցներով չնախատեսված կրակային վնաս հասցնելու որոշումներ 

կայացնելը։ 

Գրոհի ընթացքում գրոհային խմբերի հրամանատարներն ուղղակիորեն 

վերահսկում են իրենց ստորաբաժանումների մարտակարգի բոլոր տարրերը, 

բացահայտում գրոհի օբյեկտի ամենակարևոր տարրերը (անձնակազմի ապաստարան-

ներ, կրակային միջոցների դիրքեր) և այդ օբյեկտները բաշխում ջոկերի միջև, 

արձագանքում իրավիճակի փոփոխությանը մանևրով կամ անհրաժեշտ ոչնչացման 

միջոցների կրակով: Դրա համար խորհուրդ է տրվում գրոհային խմբի հրամանատարին 

իրականացնել ենթախմբերի ղեկավարումը վերահսկելով իրավիճակը ԱօՀ-ի 

օգնությամբ և տեսողական՝ անմիջականորեն մոտակայքում գտնվող ենթախմբերի 

օգնությամբ: ԱօՀ-ի հաշվարկները և դիտորդները կարող են լինել հրամանատարի 

կողքին: 

Գրոհային խումբը հակառակորդի դիրքեր առաջ շարժվելու և անմիջապես 

դիրքերում գործողություններ կատարելու ընթացքում հակառակորդի կրակային 

խոցումը չպետք է դադարեցվի: Անհրաժեշտ է շարունակել և մեծացնել հարվածները 

ղեկավարման կետերին, բազվորման շրջաններին, հակառակորդի ԱօՀ-ի թռիչքային 

հարթակներին, նոր հայտնաբերված կապի միջոցներին, ՌԷՊ-ին, իսկ երբ գրոհային 



խումբը մոտենում է հակառակորդի առաջավոր դիրքերին՝ յուրային հրետանու կրակից 

նվազագույն անվտանգ հեռավորության վրա (անվտանգ հեռավորության ենթադրյալ 

սահմանները պետք է լինեն ավելի փոքր, քան նորմատիվայինը) իրականացնել 

հրետանային կրակի տեղափոխում գրոհի օբյեկտի խորքը կամ ճակատի երկայնքով: 

Գրոհային խմբերի հետագա գործողություններն ապահովվում են կրակային 

աջակցության խմբի կրակով, ԱօՀ (կամիկաձե և վարնետքային), տանկերի և զրահա-

տեխնիկայի ուղղիղ նշանառության կրակահերթով (հաշվառելով հակառակորդի ԱօՀ-ի 

հակազդեցության միջոցներից պաշտպանվածությունը)՝գրոհային խմբերի, ենթախմբե-

րի, ջոկերի հրամանատարների նշանացուցմամբ: 

Մշտական կապը և փոխգործակցությունը, կրակային աջակցության խմբերի 

/ենթախմբերի, ԱօՀ հաշվարկների և գրոհային խմբերի կողմից առաջադրանքի միասնա-

կան ըմբռնումը թույլ են տալիս կրակ վարել հենակետի ուղղությամբ՝ դիրքերի 

անմիջական գրոհի ընթացքում՝ գրոհային խմբի հրամանատարի հրամանով կրակը 

տեղափոխելով: Գրոհային խմբերի հրամանատարներին, գրոհը պլանավորելիս, 

անհրաժեշտ է նշել հայտնաբերված հակառակորդի կրակային միջոցները և խոցման 

ենթակայության կարգը՝ կրակը բացելու և իրական ժամանակում այն կարգավորելու 

համար: Երբ հակառակորդը օգտագործում է ռեզերվները, անհրաժեշտ է նախատեսել, 

որ գրոհային խմբի հրամանատարը կարողանա կրակ կանչել հարվածային ԱօՀ-ից:  

Եթե հրետանային կրակը անարդյունավետ է, կրակային խումբը պետք է ռեզերվային 

գործողություններ ձեռնարկի հակառակորդին ժամանակին կրակային վնաս հասցնելու 

համար: Կրակային խումբը պետք է տեղափոխվի պահեստային/լրացուցիչ կրակային 

դիրքեր յուրաքանչյուր կիրառումից հետո, միայն հակառակորդի անօդաչուներից 

ծածկվելու դեպքում՝ ըստ տարրերի, որպեսզի դանդաղեցվի կամ կանխվի հակառա-

կորդի կրակային վնասի տեմպը: 

Գրոհային խմբերը և ենթախմբերը սրընթաց գործողություններով հակառակորդի 

առաջապահ դիրքեր են ներխուժում նրա պաշտպանությունում առաջացած 

ճեղքվածքներով՝ մուտքի կետի միջոցով (որը կատարվել է տանկերի/զրահատեխնիկայի 

պայթեցման կամ կրակի միջոցով) գաղտնի ներթափանցման միջոցով, իսկ այդպիսի 

հնարավորության բացակայության դեպքում ՝ վճռական նետումով: 

Օբյեկտը գրավելուց և դրա հետագա մաքրումից հետո գրոհային ենթախումբը 

պաշտպանության է անցնում բարենպաստ բնագծերում, որպես կանոն, գրոհի օբյեկտի 

հետևում կամ դրա ծայրամասում:  

Գրոհի օբյեկտի վրա հակառակորդի հետագա կրակային ներազդեցության 

բացակայության դեպքում կրակային խոցման խումբն առաջ է շարժվում և զբաղեցնում է 

այնպիսի դիրքեր, որոնք թույլ են տալիս շարունակել կրակային ապահովումը և 

գրոհային խմբերի ուժեղացումը:  

Պաշտպանության խումբը կարող է վերևից շարժվել (խրամատներում գործողու-

թյունների դեպքում), ճակատի երկայնքով փոքր հեռավորության վրա (կառույցներում 

կամ դրանց մոտակայքում գործողությունների դեպքում) մարտական կամ նախա-

մարտական մարտակարգով: Խրամատներում գործողությունների ժամանակ պաշտ-

պանության խումբը համակարգում է գրոհող ենթախմբի գործողությունները և 

իրականացնում է գրոհող ենթախմբի առջևի դիտարկում՝ հանկարծակի հայտնված 

հակառակորդին հայտնաբերելու, ճնշելու և ոչնչացնելու համար: 

Ռեզերվ կարող է նշանակվել երկրորդ ջոկից / ենթախմբից: Ռեազերվի խնդիրն է 

գրոհային ենթախմբի ժամանակին համալրումը, գրոհի ճակատի ընդլայնումը և գրոհի 

օբյեկտի մաքրումը:  



Կրակային աջակցության ենթախումբը օգտագործվում է գրոհային ենթախմբերի 

անմիջական կրակային աջակցության համար՝ գրոհային խմբի հրամանատարի 

որոշմամբ: Պլանավորման փուլում գրոհային խմբի հրամանատարը գրոհի օբյեկտը 

բաժանում է քառակուսիների (100 x 100 մ «խխունջը խխունջի մեջ») և դրանք բաշխում է 

կրակային միջոցների միջև՝ կախված սպառազինության հնարավորությունից, ինչպես 

նաև խորհրդածում է հիմնական կրակային դիրքերի և մի քանի պահաեստայինների 

մասին։  

Գրոհային խմբի ապահովման ջոկը, առաջին իսկ հնարավորության դեպքում, 

առաջ է շարժում պահուստի և ամրացման ջոկը և իրականացնում է զինամթերքի 

մատակարարում, սպանվածների և վիրավորների տարհանում: 

Երբ գրոհային ենթախումբը դուրս է գալիս գրոհի օբյեկտ, փոքր հեռահարության 

ԱօՀ-ներով (կվադրոկոպտերներով) և խմբի ԱօՆՀ-ներով, շրջազննում է հակառակորդի 

պաշտպանության առաջիագիծը՝ նրա կրակային միջոցները և պաշտպանությունը 

զբաղեցրած անձնակազմին հայտնաբերելու համար: Գրոհային ենթախմբի կողմից 

պաշտպանական կառույցներ (խրամատ, շենք, տեղանքի հատված) մուտք գործելուց 

հետո օդային (քվադրոկոպտեր) և ցամաքային անօդաչուները ուղեկցում են գրոհային 

ենթախմբին ՝ ճշգրտելով նրանց գործողությունները հակառակորդի գտնվելու վայրի, 

կրակային միջոցների, ճեղքման և առավել վտանգավոր ուղղությունների (շենքեր, 

բլինդաժներ, ծածկաճեղքեր, խրամատի ճյուղավորում, երթուղիներ և երթևեկության 

ուղղություններ) վերաբերյալ: Բացի այդ, ԱօՀ-ն թույլ է տալիս ճշգրտել կրակային 

աջակցության խմբի կրակը և ուղղորդել հարվածային անօդաչու թռչող սարքերը՝ 

հակառակորդին ճնշելու և գրոհի ինտենսիվությանն աջակցելու համար, իրական 

ժամանակում վերահսկելով իրավիճակը: 

Հետախուզական դասակը շարունակում է օբյեկտի տարածքի անընդհատ դիտար-

կումը՝ հակառակորդի մոտեցող ռեզերվները հայտնաբերելու համար։ Անհրաժեշտու-

թյան դեպքում այն կարգավորում է հրետանու, զրահախմբի կրակը և ԱօՀ-ները 

ուղղորդում դեպի թիրախներ։ Անհրաժեշտության դեպքում այն կարող է իրականացնել 

անակնկալ թևային շրջանցում, շրջապատել օբյեկտի տարածքը կամ իրականացնել 

դարանակալման գործողություններ հակառակորդի ռեզերվների մոտեցման ուղիների 

երկայնքով։  

Կրակային խոցման խմբից, հարվածային ԱօՀ-ներից, մարտական մեքենաներից ու 

տանկերից կրակային խոցման ընթացքում բավական երկար ժամանակ է պահանջվում, 

որպեսզի աջակցեն գրոհային խմբերին:  

Զրահախումբը, կախված գործողությունների պլանից և փոխգործակցության 

աղյուսակից, կարող է օգտագործվել.  

- որպես կրակային խումբ փակ կրակային դիրքերից ՝ այլ կրակային միջոցները 

մանևրելիս ծածկելու, հայտնաբերված թիրախների վրա աշխատելու, գրոհի օբյեկտի 

եզրերը կտրելու համար;  

- որպես կրակային խոցման մանևրելի խումբ;  

- որպես գրոհային խմբերի, փոխադրման և տարհանման խմբերի մարտակարգերի 

կրակային աջակցության խումբ:  

Ավագ պետի հրետանային խումբը, տրված և օժանդակ կրակային միջոցները 

կատարում են առաջադրանքներ՝ համաձայն փոխգործակցության և կրակային 

աջակցության աղյուսակների: 

Լրացուցիչ, նախատեսվում են կրակային միջոցներ, ինչպիսիք են հարվածային 

ԱԱՀ-ը (նետումներով և կամիկաձեներով) և ԱօՆՀ-ը, որոնք կատարում են կրակային 



առաջադրանքներ գրոհի օբյեկտի և հակառակորդի ռեզերվների մոտեցման ուղիների 

վրա, այլ կրակային միջոցներով մանևրելիս, անվտանգության համար դիրքերը 

փոխելիս և հետագա բնագծեր մուտք գործելիս, այսինքն ապահովում են կրակային 

ազդեցության շարունակականությունը:  

Ավագ պետի միջոցները ՀՄՊ  են իրականացնում իրենց ամբողջ կարողություն-

ների շրջանակներում, ինչպես նաև խոցում են գրոհի գոտու խորքում գտնվող 

հայտնաբերված թիրախները։ Այդ նպատակով, ըստ պահանջի, կիրառվում են 

հետախուզական և հարվածային համակարգեր և բանակային ավիացիայի միջոցները։ 

Maxman-ները (դիպուկահարներ) «ՀԱՐՎԱԾԻՐ» փուլում ապահովում են գրոհային 

ենթախմբերի կրակային պաշտպանություն՝ աշխատելով նախապես պատրաստված 

դիրքերից և կետերից, ինչպես նաև «քայլ առ քայլ»՝ շարժվելով գրոհային ենթախմբերից 

որոշակի հեռավորության վրա, և հայտնաբերելով առաջնային թիրախները (նռնակա-

նետորդներ, գնդացրորդներ, ՀՏՀՀ, պաշտպանված կրակակետեր, թեթև զրահապատ 

թիրախներ և տրանսպորտային միջոցներ) ոչնչացնում են դրանք, ինչպես նաև գործում 

են գրոհային խմբի հրամանատարի առանձին հրամաններով և նշանացուցումներով: 

Հատուկ ուշադրություն պետք է դարձնել Maxman-ների կողմից ոչ ճակատային 

կրակային հատվածների ընտրությանը, այսինքն, երբ դիտարկումը և կրակի վարվումը 

իրականացվում է աջ / ձախ անկյուններից, ինչպես նաև անհրաժեշտ է ապահովել 

նրանց պաշտպանությունը հակառակորդի ԱօՀ-ներից: 

Անհաջող գրոհի դեպքում անձնակազմը տեղափոխվում է միջանկյալ պաշտ-

պանված հավաքման կետեր/տարածքներ, որտեղ իրականացվում է անձնակազմի և 

ՍՌՏ-ի ստուգում: 

Քանի որ հակառակորդը կարող է հետապնդել գրոհային խմբին, երբ նա հեռանում 

է, ԱօՀ-ն և ՌԷՊ միջոցները (ներառյալ ԱօՆՀ-) պաշտպանում են գրոհային ենթախմբերի 

նահանջը: Կրակային խոցման խմբի նահանջը (եթե այն ձեռնարկվել է) իրականացվում 

է հրետանու և զրահամեքենաների, ՌԷՊ հաշվարկների և հարվածային անօդաչու թռչող 

սարքերի քողի ներքո։ 

Գրոհային ջոկի գործողությունների տարբերակը բաց, կտրտված, լեռնա-

անտառապատ տարածքում զույգով, ներառյալ մոտոցիկլետներով, ներկայացված է նկ. 

1-ում: 

 Հակառակորդի դասակի հենակետում գրոհային խմբի մոտեցման սխեմայի 

տարբերակը ներկայացված է նկ.2-ում, իսկ խմբի անցման սխեման հակառակորդի 

դասակի հենակետի երկայնքով մեկ եզրից և կենտրոնից դեպի կողմերը՝ նկ.3-ում. Շենքի 

մուտքի սխեմայի տարբերակը ներկայացված է նկ.4-ում: 

 

ՓՈՒԼ «ՓՈՐԻՐ» 

 

 Այս փուլի նպատակն է ամրանալ գրավված օբյեկտում, կազմակերպել դրա 

պաշտպանությունը գրոհային ստորաբաժանումների ուժերով, իսկ հետագայում՝ 

ամրացման ստորաբաժանումներով, ինչպես նաև նախապատրաստվել հետագա 

գրոհային գործողություններին: 

 Փուլի նպատակներիներին հասնելու համար անհրաժեշտ է.  

- մարտական գործողությունների վարման շրջանի (օդից և ցամաքից) 

շարունակական համակողմանի դիտարկման և հետախուզության կազմակերպում, 

իրավիճակային իրազեկում: «Մարտում տեսնելն ավելի կարևոր է, քան կրակելը»;  

 



 
 

Նկ.1.Գրոհային ջոկի զույգով գործողությունների տարբերակ 

 

 

 

 
 

 

Նկ.2. Գրոհային խմբի դասակի հենակետ մտնելու տարբերակ 

Նկ.3. Խմբի անցման սխեման հակառակորդի դասակի հենակետի երկայնքով մեկ եզրից և 

կենտրոնից դեպի կողմերը: 

 

 

 
 
 

Նկ.4. Շենք ներթափանցելու սխեմայի տարբերակ 
 



- կրակային խոցման միջոցների, կրակային խոցման խմբի, զրահատեխնիկայի, 

տարբեր մակարդակների օժանդակող ուժերի ժամանակին, համակարգված գործո-

ղություններ, կենդանի ուժի և տեխնիկայի կուտակումների ոչնչացման միջոցով 

հակառակորդի հակագրոհները կասեցնելու, հակառակորդի ռեզերվների մոտեցումը 

խափանելու և տարբեր հեռավորություններում նրա կրակային միջոցները ճնշելու 

ուղղությամբ հարվածային ԱօՀ-ների կիրառում (այսինքն ՝ ՀՄՊ );  

- զբաղեցրած դիրքերի մանրակրկիտ զննում և վերահսկում (դիրքերի մաքրում);  

- բոլոր միջոցների և մեթոդների կիրառմամբ, ներառյալ ԱօՀ, զբաղեցրած 

դիրքերում ստորաբաժանումների համակողմանի և ժամանակին ապահովման իրակա-

նացում;  

- ամրացման ստորաբաժանումների կողմից գրոհի օբյեկտի դիրքերում 

ժամանակին առաջ շարժում և զբաղեցում;  

- հակառակորդի հակագրոհները և կրակային խոցումները հետ մղելու համար 

դիրքերի նախապատրաստում (հատկապես հակառակորդի հարվածային Աօհ-ներով);  

- գրավված դիրքերի առնչությամբ ՀՄՋ-ի կազմակերպում (հատկապես ՌԷՊ-ի 

միջոցների և ԱօՀ-ի հակազդման խմբերի );  

- վերահսկվող տարածքի ընդլայնում: «Ընդարձակիր ճակատը»;  

- ամրացման ստորաբաժանումների անխափան մատակարարում և վիրավորների 

տարհանում (կամ հեռահար բուժօգնության իրականացում);  

- ստորաբաժանումների մարտունակության վերականգնում (զինամթերքի համա-

լրում, վիրավորների և սպանվածների տարհանում, անհրաժեշտության դեպքում ՝ 

գրոհային խմբերի փոխարինում);  

- տեղանքի հետագա հետախուզում՝ հակառակորդի հնարավոր հակագրոհի 

ուղղությունները բացահայտելու և պաշտպանության հաջորդ գիծը ստեղծելու համար: 

«Փոս փնտրիր»;  

- հակառակորդին խաբելու միջոցառումների իրականացում:  

«ՓՈՐԻՐ» փուլի պլանավորման դեպքում որոշվում է.  

1) գրոհային ջոկատի, ինչպես նաև գրոհին մասնակցող բոլոր ստորա-

բաժանումների նպատակները, փուլի խնդիրները և գործողությունների ծրագիրը;  

2) փուլում գրոհային ջոկատի և դրա բոլոր տարրերի մարտակարգը, ինչպես նաև 

դրանց գործողությունների համակարգումը (փոխգործակցության աղյուսակ), ամրաց-

ման, ապահովման և ռեզերվային ստորաբաժանումների առաջ շարժման երթուղիները 

(հիմնական և պահեստային) ;  

3) բոլոր կրակային միջոցներով պլանային կրակային խոցման կարգը, ինչպես նաև 

հակագրոհի դեպքում նոր հայտնաբերված թիրախների ուղղությամբ կրակի կառա-

վարումը (ով է համակարգում, ինչպես նաև բացահայտում և խոցում հակառակորդի 

ԱօՀ-ն, գրոհային ջոկատի և ավագ պետի ուժերով ՀՄՊ-ն (առաջին հերթին ԱօՀ 

հարվածներով), ՌԷՀ/ՌԷՊ, հետախուզության, ինժեներական ապահովման/քողարկման, 

բժշկական ապահովման, հոգեբանական պայքարի, ինչպես նաև հակառակորդի ԱԱՀ-ի 

թռիչքի հաշվարկների և հարթակների հայտնաբերումը);  

4) զբաղեցրած դիրքերում ստորաբաժանումների համակողմանի ապահովման 

համար ներգրավված կարգը, լոգիստիկ երթուղիները, միջոցներն ու ուժերը;  

5) իրավիճակը փոխելիս բոլոր ստորաբաժանումների գործողությունների կարգը;  

6) գրոհային խմբերի և ամրացման ստորաբաժանումների միջև, հարևան ստորա-

բաժանումների հետ փոխգործակցության կազմակերպումը, փոխադարձ ճանաչման 

համակարգի ապահովումը;  



7) կապի սխեման և այլ հաճախականություններին անցնելու ժամանակը (կապի 

կորստի դեպքում գործողությունները, էլեկտրամագնիսական համատեղելիության 

ապահովումը);  

8) ով է համակարգում տեխնիկական և թիկունքային ապահովումը: 

Գրոհային խմբերը և այլ ստորաբաժանումները գրոհային օբյեկտի տարածքում 

կատարում են դիրքերի լրացուցիչ պատրաստություն և նոր դիրքերի պատրաստում, 

որոնք ապահովում են անվտանգությունը հակառակորդի կրակային ազդեցության 

ժամանակ, ինչպես նաև նրա հակագրոհների հետ մղումը: Եթե գրավված բլինդաժներից 

և այլ տեղանքներից բացի ամրացման խմբերի այլ սարքապատման տարբերակներ 

չկան, անձնակազմը պատրաստում է եղած դիրքերը պաշտպանւթյան համար՝ 

բարիկադավորվում է, օգտագործելով ինժեներական միջոցներ, դատարկ պարկեր (այլ 

բեռնարկղեր), ապաստարանների մուտքերը սարքավորում է հակադրոնային ցանցերով 

և «վարագույրներով», որոնք պատրաստվում են քողարկող ցանցերից, պարաններից 

կամ մետաղալարերից: 

Գրոհային, ամրացման և ռեզերվային խմբերի ուժերի և միջոցների մի մասը 

կատարում է օբյեկտի կրկնակի ստուգում՝ հակառակորդի կենդանի մնացած 

զինվորների, սպառազինության, ականապայթյունային արգելափակոցների և ինքնաշեն 

պայթուցիկ սարքերի, հակառակորդի կապի միջոցների ու տեղեկատվության կրիչների 

հայտնաբերման առաջադրանքով: Նշված բնագծերին և դիրքերին ռեզերվի և ամրացման 

ստորաբաժանումների մոտեցումը պետք է իրականացվի նվազագույն ժամկետներում, 

քանի որ գրոհային խմբերը չեն կարողանա հետ մղել հակառակորդի հակագրոհները 

կամ շարունակել հետագա հարձակողական գործողությունները ստեղծված բարե-

նպաստ պայմաններում: 

 

 

 

Աղբյուրը՝  https://publishing.intelgr.com/index.php/izdannye-raboty?id=1106 

